
 

UDHËZIM 
Nr. 5, datë 27.5.2015 

 

PËR DISA SHTESA E NDRYSHIME NË UDHËZIMIN NR. 1, DATË 28.1.2009 “PËR 
PAJISJEN ME CERTIFIKATËN E KOMPETENCËS PROFESIONALE TË 

DREJTUESIT TË VEPRIMTARISË SË OPERATORIT TË TRANSPORTIT RRUGOR” 
 

Në mbështetje të nenit 102, pika 4 e Kushtetutës; nenit 6 të ligjit nr. 8308, datë 18.3.1998, “Për 
transportet rrugore”, të ndryshuar; pikave 6, 7 dhe 8 të kapitullit II të vendimit të Këshillit të 
Ministrave nr. 325, datë 19.3.2008, “Për miratimin e rregullave për pranimin në veprimtarinë e 
operatorit të transportit rrugor të mallrave dhe udhëtarëve, si dhe për njohjen e dokumenteve 
zyrtare, të caktuara për këta operatorë”, i ndryshuar, Ministri i Transportit dhe Infrastrukturës, 

 

UDHËZON: 
 

Neni 1 
 

1. Shkronja “d” e nenit 7, riformulohet si vijon: 
“d) Përjashtohen nga provimi, por jo nga trajnimi, kandidatët të cilët rinovojnë certifikatën e 

kompetencës profesionale  
  

Neni 2 
 

2. Pas nenit 7, shtohet neni 7/1, me përmbaj-tjen si vijon: 
 

“Neni 7/1 
Trajnimi i reduktuar 

 

a) Mbajtësi i një certifikate të kompetencës profesionale (CKP), së cilës i ka përfunduar afati i 
vlefshmërisë, dhe vërteton se ka ushtruar veprimtarinë e tij pa ndërprerje në tre vjetët e fundit, i 
nënshtrohet trajnimit të reduktuar prej 24 orë, të ndarë në seanca me nga 6 orë secila.  

b) Mbajtësi i certifikatës të kompetencës profesionale (CKP), së cilës i ka përfunduar afati i 
vlefshmërisë, por nuk vërteton se ka ushtruar për 3 vjetët e fundit veprimtarinë e tij pa ndërprerje, i 
nënshtrohet trajnimit të reduktuar prej 48 orë, të ndarë në seanca me nga 6 orë secila.  

c) Programi dhe modulet e trajnimit të reduktuar për shkronjat “a” dhe “b” të këtij neni hartohen 
nga DPSHTRr-ja sipas shtojcës 1 dhe miratohen nga ministri. Programet dhe modulet e trajnimit 
ndërtohen mbi bazën e zhvillimeve të reja të teknologjisë së transportit rrugor. 

ç) Pas trajnimit të reduktuar, lëshohet certifikata e kompetencës profesionale me afat 5 vjet”. 
 

Neni 3 
 

Shtojca 2 riformulohet si më poshtë, bashkë-lidhur këtij udhëzimi. 
 

MINISTRI I TRANSPORTIT  
DHE INFRASTRUKTURËS 

Edmond Haxhinasto 
 
 

 
 
 
 



 



 



 



 

 



 

 


